
BOSNA I HERCEGOVINA 

FEDERACIJA BOSNE I HERCEGOVINE 

ZENIČKO-DOBOJSKI KANTON 

GRAD ZAVIDOVIĆI 

 

Broj:02-11-1886/26-AP-2 

Dana, 21.10.2026. godine 

 

 

 

 

 

 

 

Na osnovu člana 15. Zakona o principima lokalne samouoprave u Federaciji Bosne i 

Hercegovine (“Službene novine FBiH”, broj: 49/06 i 51/09), tačke 15. Smjernica o 

minimalnim standardima dodjele budžetskih sredstava putem transfera i subvencija u 

Federaciji Bosne i Hercegovine („Službene novine FBiH“, broj: 37/24), člana 12. Privremene 

Statutarne Odluke Grada Zavidovići („Službeni glasnik Općine Zavidovići“, broj: 4/2022) i 

člana 32. Odluke o izvršenju Budžeta Grada Zavidovići za 2026. godinu (“Službeni glasnik 

Grada Zavidovići”, broj: 12/25), Gradonačelnica Grada Zavidovići objavljuje 

JAVNI POZIV 

za raspodjelu sredstava sa Tekućeg transfera za kulturne djelatnosti, manifestacije 

bratimljenja i ostale manifestacije za 2026. godinu 

 

 

I–NAZIV DAVAOCA BUDŽETSKIH SREDSTAVA 

 

Davalac budžetskih sredstava za finansiranje prijava je Grad Zavidovići sa sjedištem u 

Zavidovićima u ulici „Mehmed paše Sokolovića“ broj 9, ID broj 4218234570005, web 

stranica www.zavidovici.ba, e-mail grad.zavidovici@zavidovici.ba, telefon 032-206-780 i 

faks 032-206-706. 

 

II – KRATAK OPIS PROGRAMA 

 

Programom o utroška sredstava za kulturne djelatnosti i manifestacije za 2026. godinu 

broj 02-11-133/26-AP-10 od 20.07.2026. godine (U daljem tekstu: Program) regulisan je 

način i postupanje prilikom dodjela budžetskih sredstava planiranih u Budžetu Grada 

Zavidovići za 2026. godinu na poziciji Tekući transfer za kulturne djelatnosti manifestacije 

bratimljenja i ostale manifestacije, u svrhu finansiranja/sufinansiranja programa i projekata iz 

oblasti kulture od javnog interesa za Grad Zavidovići. 

 

III – CILJEVI PROGRAMA  

 

Opći ciljevi Programa su: Ostvarivanje javnog interesa u oblasti kulture, razvoj i 

promocija kulturnog stvaralaštva kroz podršku likovnoj, muzičkoj, scenskoj i filmskoj 

umjetnosti, podsticanje inovativnih i savremenih umjetničkih formi, afirmacija mladih i 

neafirmisanih talenata, očuvanje materijalne baštine (spomenici, stari zanati, arhiva), 

promociju nematerijalne baštine (običaji, tradicija, folklor), povećanje dostupnosti kulture, 

decentralizacija kulture ( podsticanje realizacije projekata u manjim sredinama ili rubnim 

dijelovima gradova), prilagođavanje kulturnih sadržaja osobama s invaliditetom, povezivanje 

domaćih udruženja sa inostranstvom radi razmjene iskustava (međunarodna saradnja i 

mobilnost), gostovanja domaćih kulturno-umjetničkih društava i umjetnika u inostranstvu, 

učešće na međunarodnim festivalima, promocija domaće kulture kao dijela šireg evropskog i 

svjetskog kulturnog prostora, poboljšanje menadžmenta u kulturi i poticanje međusektorske 

saradnje ( spoj kulture i turizma). 

 

Posebni ciljevi Programa su: Povećanje broja novih djela, povećanje broja predstava, 

povećanje  broja izložbi, povećanje broja koncerata ili povećanje  broja publikacija, 

privlačenje segmenata stanovništva koji inače ne posjećuju kulturne događaje (npr. tinejdžeri 

ili radnička klasa), organizovanje razgovora nakon predstava, izložbi ili radionica za 

razumijevanje umjetničkog djela, kreiranje online arhiva, virtualnih tura ili streaminga 

događaja za one koji ne mogu fizički prisustvovati, uključivanje marginalizovanih grupa u 

kulturne događaje (npr. projekti sa djecom ili starijim osobama ), promocija ženskog 

stvaralaštva ili preispitivanje rodnih uloga kroz umjetnost, kultura sjećanja ( suočavanje s 

prošlošću i promocija dijaloga kroz umjetničke projekte ), razvoj modela koji omogućavaju da 

projekt preživi i nakon što se potroše sredstva iz budžeta ( npr. kroz prodaju karata ili 

suvenira), uspostavljanje partnerstava između javnih ustanova ( muzeja, pozorišta ) i 

udruženja građana i stručno usavršavanje ( trening za menadžere u kulturi, kustose ili 

tehničko osoblje u okviru projekta ). 

 

 

IV - UKUPAN IZNOS RASPOLOŽIVIH SREDSTAVA ZA JAVNI POZIV 

 

Ukupan iznos sredstava planiran za realizaciju Javnog poziva za raspodjelu sredstava 

sa Tekućeg transfera za kulturne djelatnosti, manifestacije bratimljenja i ostale manifestacije 

za 2026. godinu (U daljem tesktu: Javni poziv) iznosi 18.000,00 KM. 

 

 Najniži iznos sredstava za finansiranje prijava iznosi 2.000,00 KM. 

 Najviši iznos koji se može odobriti za finansiranje prijava iznosi 3.000, 00 KM. 

 Administrativni troškovi mogu iznositi do 20% od ukupne vrijednosti prijave, osim 

ako posebnim propisom nije drugačije određeno. 

 

V - PRAVO UČEŠĆA NA JAVNOM POZIVU 

 

Pravo učešća na Javnom pozivu imaju: Udruženja/nevladine organizacije sa područja 

Grada Zavidovići čiji projekti su usmjereni na oblast kulture. Pravo učešća nemaju udruženja 

kojima su prethodno dodijeljena sredstva sa bilo kog javnog poziva Grada u 2026. godini. 

 

VI – VREMENSKI PERIOD ZA KOJI SE RASPISUJE JAVNI POZIV 

 

 Javni poziv za dodjelu sredstava se raspisuje za 2026. godinu. 

 

VII - OPĆI USLOVI KOJE PODNOSIOCI PRIJAVA MORAJU ISPUNJAVATI 

 

Podnosilac prijave mora ispunjavati sljedeće opće uslove: 

 

- Upis u odgovarajući registar i/ili osnivačkim aktom djeluje na području kulture za koje se 

dodjeljuju budžetska sredstva, 

- Uredno ispunjavanje obaveza iz svih prethodno sklopljenih ugovora o finansiranju iz 

budžetskih sredstava ako ih je imao, 

- Uredno ispunjavanje obaveze plaćanja poreza i doprinosa, 

- Da se protiv podnosioca prijave, odnosno lica ovlaštenih za zastupanje i voditelja programa 

ili projekta, ne vodi krivični postupak i nije pravosnažno osuđen za prekršaj i/ili počinjenje 

krivičnog djela, 

- Za podnosioce prijave koji su neprofitne organizacije, da je internim aktima uspostavljen 

model dobrog finansijskog upravljanja i kontrola, te  način sprečavanja sukoba interesa pri 

raspolaganju budžetskim sredstvima, 

- Da posjeduje odgovarajuće organizacione kapacitete i ljudske resurse za provođenje 

programa ili projekta, programa javnih potreba, javnih ovlaštenja, odnosno pružanje socijalnih 

usluga, i sl, 

 

VIII - POSEBNI KRITERIJI ZA ODABIR PRIJAVA 

 

- Prijave koje ispunjavaju opće uslove vrednovat će se prema posebnim kriterijima 

utvrđenim Programom kako slijedi: 

-Usklađenost ciljeva programa ili projekata sa ciljevima i prioritetnim oblastima iz 

strateških dokumenata iz kojih su izvedeni prioriteti za dodjelu sredstava. 

- Kvalitet i relevantnost prijave. 

- Organizacioni i finansijski kapacitete podnosilaca prijave. 

-Dosadašnje iskustvo podnosilaca u provođenju istog ili sličnih programa ili projekata, 

- Učešće drugih partnera u realizaciji kroz sufinansiranje projekata, njihovi kapaciteti i 

dosadašnje iskustvo (ukoliko su predviđeni pozivom). 

- Procenat vlastitog učešća u finansiranju projekata.  

-Kvalitet planiranih aktivnosti i metode provođenja, te njihova povezanost sa 

problemima koji su bili osnov za utvrđivanje prioriteta, a koji se nastoje riješiti provođenjem 

programa ili projekata.  

- održivost programa ili projekata (obim u kojem će se rezultati provedenih programa i 

projekata nastaviti koristiti od strane krajnjih korisnika).  

- Utjecaj programa ili projekta, odnosno koje se promjene očekuju od provođenja 

programa ili projekta. 

  

IX - POTREBNA DOKUMENTACIJA 

 

Uz prijavu na Javni poziv podnosilac je dužan dostaviti: 

 

- Popunjen prijavni obrazac; 

- Izvod iz registra udruženja i posljednje rješenje o upisu promjene u rješenje o registraciji ne 

starije od 6 mjeseci; 

- Ovjerena kopija uvjerenja o poreskoj registraciji / ID broj; 

- Uvezan i numerisan izvještaj o utrošku doznačenih sredstava od strane Grada Zavidovići u 

prethodnoj godini, ako nije podnesen do objavljivanja Javnog poziva, sa odlukom upravnog 

odbora udruženje o usvajanju istog; 

- Uvjerenje nadležne Porezne ispostave Zavidovići o izmirenim porezima i doprinosima; 

- Uvjerenje nadležnog suda da se protiv podnosioca prijave, odnosno lica ovlaštenih za 

zastupanje i voditelja programa ili projekta (ako je imenovan) ne vodi krivični postupak, 

-Uvjerenje nadležnog suda da podnosilac prijave, odnosno lica ovlaštenih za zastupanje i 

voditelja programa ili projekta (ako je imenovan) nije pravosnažno osuđen za prekršaj, 

- Uvjerenje Policijske stanice Zavidovići da podnosilac prijave, odnosno lica ovlaštenih za 

zastupanje i voditelja programa ili projekta (ako je imenovan) nije pravosnažno osuđen za 

počinjenje krivičnog djela, 

- Ovjerenu izjavu podnosioca prijave da je internim aktima uspostavljen model dobrog 

finansijskog upravljanja i kontrola, te način sprečavanja sukoba interesa pri raspolaganju 

budžetskim sredstvima, 

- Ovjerenu izjavu da podnosilac prijave posjeduje odgovarajuće organizacione kapacitete i 

ljudske resurse za provođenje programa ili projekta koji je predmet Javnog poziva, 

- Ovjerenu izjava o nepostojanju višestrukog finasiranja istih troškova iz više izvora 

finansiranja, 

- Potvrda o transakcijskom (bankovnom) računu.  

Grad Zavidovići zadržava pravo da po potrebi zatraži dodatnu dokumentaciju radi 

pojašnjenja prijave ili mogućnosti bodovanja. 

 

X – ROKOVI TRAJANJA JAVNOG POZIVA, PODNOŠENJE  

PRIJAVA I OBAVJEŠTAVANJA O IZBORU 

 

Rok za podnošenje prijava je 30 dana od dana objavljivanja Javnog poziva na oglasnoj 

tabli Grada Zavidovići i objavit će se na službenoj web i facebook stranici Grada Zavidovići. 

Rok za podnošenje prijavu se računa od dana objavljivanja Javnog poziva na oglasnoj tabli 

Grada Zavidovići. 

Prijave se podnose putem pisarnice Grada Zavidovići ili putem preporučene pošiljke 

na adresu: 

 

Grad Zavidovići 

Ulica Mehmed-paše Sokolovića broj 9 

72220 Zavidovići 

 

Prijava se dostavlja u zatvorenoj koverti sa naznakom: 

 

„PRIJAVA NA JAVNI POZIV ZA RASPODJELU SREDSTAVA SA TEKUĆEG 

TRANSFERA ZA KULTURNE DJELATNOSTI, MANIFESTACIJE BRATIMLJENJA I 

OSTALE MANIFESTACIJE  ZA 2026. GODINU – NE OTVARAJ, OTVARA KOMISIJA“ 

 

Neblagovremene prijave neće se razmatrati. 

Podnosioci prijave će biti obaviješteni o izboru u roku 15 dana od dana isteka roka za 

podonošenje prijava po Javnom pozivu. 

 

XI - PREUZIMANJE DOKUMENTACIJE I KONSULTACIJE 

 

Tekst Javnog poziva, uputstvo za podnosioce prijava i obrasci mogu se preuzeti 

svakim radnim danom na Info pultu Grada Zavidovići od 07:00 do 15:30 sati, kao i na 

službenoj web i facebook stranici Grada Zavidovići. 

Konsultacije u vezi sa Javnim pozivom mogu se vršiti svakim radnim danom od 07:00 

do 15:30 sati kod državnog službenika Muamer Hrvić, viši stručni saradnik za mlade, kulturu, 

sport i nevladin sektor 

Telefon: 032/206-719 

E-mail: muamer.hrvic@zavidovici.ba 

Kancelarija broj: 211, drugi sprat zgrade organa uprave Grada Zavidovići. 

XII – SPREČAVANJE SUKOBA INTERESA 

 
Svaki član komisije će biti isključen iz postupaka dodjele ukoliko se utvrdi da je u 

sukobu interesa u odnosu na podnosioce prijave, a podnosioci prijave imaju mogućnost 

prijaviti sumnju na postojanje sukoba interesa, o kojima će davalac budžetskih sredstava 

odlučivati pojedinačno po svakoj prijavi. Član komisije nije u sukobu ako:  

a) nije lično i/ili članovi njegove porodice (bračni ili vanbračni drug, dijete ili roditelj) 

nisu zaposlenici, članovi, članovi upravnog tijela ili rukovodioci kod podnosilaca prijave,  

b) nije povezan na bilo koji način sa podnosiocem prijave ni kod drugih lica 

(partnerski odnos u provođenju projekta i sl.), 

c) nema materijalni ili nematerijalni interes u odnosu na javni interes i to u 

slučajevima porodične povezanosti, ekonomskih interesa ili drugog zajedničkog interesa. 

 

XIII - OBJAVA REZULTATA 

 

Rezultati Javnog poziva objavit će se na oglasnoj tabli, službenoj web i facebook 

stranici Grada Zavidovići  sa podacima o odobrenim korisnicima i odobrenim iznosima. 

 

 

                                                           GRADONAČELNICA 

 

                                                             mr. iur. Erna Merdić Smailhodžić                                                                                                                                                                                  

